
УСАИД помага да се развие поактивен и повлијателен граѓански 
сектор 
 

Повеќе од 150 граѓански организации сега се повлијателни во креирањето на 
сегашноста и иднината на Македонија.  Од 2005 година, американскиот народ 
преку Проектот на УСАИД за јакнење на граѓанското општество (CSSP) ги 
поддржува напорите за градење на граѓанското општество во Македонија кое ќе 
биде поефикасно, повлијателно и ќе стане постојан партнер на владата и 
деловната заедница. 
 
„Граѓанското учество претставува клуч за силна демократија и ниту една влада не 
смее да се задоволи само со нејзина определба за ангажирање и зајакнување 
на улогата на јавноста во процесот на донесување одлуки“ истакна 
американскиот  Амбасадор Филип Т. Рикер.  
 
Петгодишната програма на Проектот на УСАИД за јакнење на граѓанското 
општество која сега привршува, обезбеди грантови и друг вид помош на избрана 
група граѓански организации за да им помогне поуспешно да ги 
имплементираат своите програми и активности и за да послужат истите како 
ресурси на другите организации.  Проектот промовираше реформи во 
законската рамка која го уредува граѓанското општество, ја унапреди 
индивидуалната и корпоративната филантропија и го подобри јавниот имиџот на 
овој сектор.  
 
Меѓу резултатите што ги постигна овој проект спаѓаат и следниве: 

• 24 организации сега поседуваат вештини за водење на национални 
иницијативи и служат како ресурси за други граѓански групи. 

• Значителен број организации кои беа поддржани од Проектот на УСАИД за 
граѓанско општество, учествуваа во процесот на донесување на Законот и 
Стратегијата за волонтерска работа. 

• Проектот на УСАИД за граѓанско општество успешно имплементираше 
преку 20 иницијативи за лобирање на национално ниво и повеќе од стотина 
на локално ниво.  Овие иницијативи се однесуваат на прашања какви што 
се владините субвенции, заштита на потрошувачите и борба против 
семејното насилство. 

• Проектот на УСАИД за граѓанско општество успеа да собере преку 8 
милиони денар (повеќе од $200.000) од локални извори. 

• Повеќе од 800 волонтери беа вклучени во проекти кои користеа грантови на 
Проектот на УСАИД за граѓанско општество.  



 
 

 
 

• Претставници од граѓански организации сега се поактивно вклучени во 
активности за подигање на јавната свест преку медиумите.  

• Новинарите сЀ повеќе користат експертиза, истражувачки трудови и 
решенија понудени од граѓанскиот сектор за голем број клучни прашања.  

 
Проектот на УСАИД за граѓанско општество располагаше со $7 милиони долари, 
а со него управуваше конзорциум со кој раководеа Институтот за трајни 
заедници, Европскиот центар за непрофитно право, Конект и Македонскиот 
институт за медиуми.  
 
БЕЛЕШКА ДО УРЕДНИЦИТЕ:     
Американскиот народ, преку УСАИД, има инвестирано преку 500 милиони 
долари во Македонија, започнувајќи од 1993 година. УСАИД имплементира 
проекти кои креираат работни места, ја намалуваат корупцијата и ги 
подобруваат вештините за вработување кај македонските студенти. Овие 
иницијативи го подобруваат квалитетот на животот и ја поддржуваат македонската 
транзиција кон една стабилна и просперитетна демократија. УСАИД обезбедува 
економска и хуманитарна помош во преку 100 земји.  За повеќе информации, 
посетете ја веб страницата: http://macedonia.usaid.gov  
 
 
 
 
 


